
ЦIИЙИ
ДУЬНЬЯ1928-йисалай акъатзава

АЛЛАГЬДИН ПАТАЙ ПАЙ 
ГАЙИ КЬЕТIЕН КАС

РАЙАДМИНИСТРАЦИЯДА СОВЕЩАНИЕ  

120 МИЛЛИОН МАНАТ 
ЧАРА ИЙИДА

Мукьвал тир 3 йисуз 
РФ-дин Гьукуматди 
Дагъустандиз мо-

дульный спортзалар, гьакIни 
акьуллу спортмайданар яратми-
шун патал 120 миллион манат 
чара ийида. Идан гьакъиндай РФ-
дин Гьукуматдин Председатель 
Михаил Мишустина буйругъдал 
кьул чIугуна. ИкI, алай йисуз ре-
гиондиз 20 миллион манат чара 
ийида, 2023-йисуз – 60, 2024-йи-
суз – 40 миллион манат. Къейдин, 
и кIвалах федеральный «Бизнес-
спринт» проектдин сергьятра аваз 
кьиле тухузва. Ам «Физический 
культура ва спорт вилик тухун» 
госпрограммадик акатзава. 

ЭПИДЕМГЬАЛАР ВЕРЕВИРДНА

Гьажи Гьемдуллагь БАБАЕВ,
зегьметдин ветеран,  РД-дин культурадин
лайихлу работник  

Къенин йикъалди пак Вагъуф буба (1894-1972) 
лезгийрин агиологиядин лайихлу векилри-
кай сад я. Вагъуф буба (Исламов Вагъуф 

Исламович) Ахцегь райондин Усуррин хуьре дидедиз 
хьана. Амма диде рагьметдиз фейидалай кьулухъ ам 
яшамиш хьун патал Луткунрин хуьруьз куьч хьана. 
Ина ам 32 йисуз яшамиш хьана. Луткунрин хуьре ам 
эвленмиш хьана, амма адахъ вичин аялар авачир. Ада 
кьабулнавай руш тербияламишзавай.

Вагъуф бубадиз я кхьиз, я кIелиз чидачир. Ада 
диндин са образованини къачунач. Чи девирдин ин-
санрин суьгьбетрай малум жезвайвал, адаз жедай крар 
виликамаз чир жедай бажарагъ авай. Ада инсанар 
хейлин азаррикайни сагъар хъийизвай. Вичиз мах-
сусдаказ теклифун гуьзет тавуна, Вагъуф буба азарлу 
авай чкадиз фидай. Ада азарлудан кьилелай гъилер 
тухудай ва азарлу чкайрал гъилер эцигуналди инсанар 
азаррикай сагъарзавай. Бязи вахтара ам са гьиниз ятIани 
квахьдай, ахпа пайда хъижедай. Лугьузвайвал, Вагъуф 
буба диндин трансда чилин винел хкаж жедай ва ада 
куьруь легьзейра чIехи мензилар атIудай. Ам и алемдай 
квахьдай ва мад пайда хъижедай.

ИкI, Рутул райондин Рутулрин хуьряй тир са агьа-
лидин чешне фикир желбдайди я. Япара тIал гьатнавай 
ам Вагъуф бубади аниз гьакI уф гуналди сагъар хъувуна. 
Адан кьабулнавай руш Хадижата суьгьбет авурвал, 
Вагъуф бубади ам, гьеле гъвечIиди яз диндин кьетIен 
адетар кьилиз акъудун патал хкяна. Гзаф дуьшуьшра ам 
ахвара авайла, Вагъуф бубадихъ галаз маса уьлквейриз 
сиягьатдиз фидай. Ахварай аватай адаз вич Вагъуф 
бубадин патав ацукьнаваз аквадай. Ада милаимдиз ру-
шавай вичиз вуч акунатIа хабар кьадай. Дуьз лагьайтIа 
рушаз ахварай акур вири крарикай адаз хабар авай. Ада 
рушаз лугьудай хьи, къведай сеферда и ва я маса шей 
аквада, амма флан кардал фикир желб ая. Вагъуф буба-
ди вуч лагьайтIани, рушаз ахварай аквадай. Хадижата 
ахпа вичин вири уьмуьр Вагъуф бубадин зияратдиз 
къуллугъ авуниз бахшна. 

Вичин уьмуьрда Вагъуф буба патав гвай инсанри 
гьа са жуьре кьабулзавачир. Адан адетдинди тушир ала-
кьунар себеб яз, Вагъуф бубадиз гьуьрмет ийизвай хьиз, 
бязибуру ам аламатар авай инсан хьизни кьабулзавай. 
Гьа са вахтунда къейд авун лазим я хьи, и пак инсандин 
машгьурвал акьван екеди тир хьи, 20-асирдин 70-йисара 

КПСС-дин Ахцегь райкомдин бюродал «Вагъуф бубади 
социализмдин обществодин марифатдин ивирриз зиян-
лу таъсир авунин гьакъиндай» месэла гъанай. 

Советрин этнограф Л.И.Лаврова (1909-1982) 
кхьейвал, Ахцегьрин хуьруьн куьчейра ва базардал 
вичи мукьвал-мукьвал фалужди кьунвай кIвач галтад-
завай са кьуьзуь итим гьалтзавай. Чимивилизни килиг 
тавуна адал кавал ва чIичI авай, пипIер экъиснавай 
бармак жедай. Инсанри лугьузвай хьи, ам шейх я ва 
адавай зур сятда 100 километрдиз ва гьадалйни гзаф 
мензилриз физ жеда. Гзафбур инанмиш тир хьи, адан 
кавал вацIа кьежир авуникди марф гъиз жеда. Инсанри 
суьгьбетзавайвал, фалужди кьунвай ва вичин 70 йис 
яш хьанвай и кас пак Шалбуздагъдал йиса 5-6 сеферда 
зияратдиз физвай. 

А йисара Л.И.Лавров гьакъикъатдани Ахцегьрин 
хуьре Вагъуф бубадихъ галаз гуьруьшмиш хьун мумкин 
тир, гьикI лагьайтIа, ам анжах винидихъ къейднавай 
парталар алаз къекъвезвай. Вагъуф бубадиз йисан ва 
йикъан гьи вахтунда хьайитIани, пак Шалбуздагъдал 
капI авун адетдин кар тир. Маса инсанривай чпиз 
кIани вахтунда и дагъдиз физ жедачир, гьикI лагьайтIа, 
дагъ йисан саки вири вахтунда цифеда ва живеда кIев 
хьанвай. Анжах 4-августдилай 25-августдал кьван 
девирда Шалбуздагъдал алай циф куьруь пуд гьафтеда 
квахьзава. Йисан вахтунда тек са сеферда адан кукIуш 
аквадай мумкинвал ава. Анжах и пуд гьафтеда гуьгьуьл 
авайбурувай дагъдин кукIушдиз зияратдиз физ жеда. 
Шалбуздагъ къунши дагъларилай тафаватлу жезва: 
ам гуя маса чкайрай гъана инал эцигнава. Дагъ асул 
гьисабдай гьайбатлу акунар алай циги гранитдикай 
ибарат я. Чкадин агьалийри адал пак гьейранвалзава. 

Вагъуф буба 1972-йисуз кечмиш хьана. Чи рай-
ондин Луткунрин хуьре авай адан сур гьатта къунши 
районрайни инсанар зияратдиз фидай пIирез элкъвенва. 
Гьар йисан февралдин вацра Вагъуф буба яшамиш 
хьайи кIвале мавлидар тешкилзава. Иниз Дагъустан 
Республикадин вири пипIерай зияратчияр къвезва. 
Вагъуф буба хайи югъ къенин йикъалдини хуьре гьар 
йисуз вирихалкьдин сувар хьиз къейдзава…    

Рагьметар хьуй ваз, я Аллагь,
Чи дердерин чIехи панагь,
Эрзиман я вун чаз, валлагь,
Шейх играми, Вагъуф буба.

Вун шейхерин шейх я, буба,
Дережадиз кьакьан, зурба,
Ви макан я женнет, уба,
Шейх играми, Вагъуф буба.

Сад Аллагьдин рагьимдик кваз,
Дережадин пай гана ваз,
Вун са гъед я экуь тир чаз,
Шейх играми, Вагъуф буба.

Гьар са касдин дердиниз вун
Дарман я хьи, секиниз вун,
Дерин кас тир сириниз вун,
Шейх играми, Вагъуф буба.

Ваз Аллагьди ганвай рекьер,
Дин Исламдин чIехи муькъвер,
Фердаусда хьуй ваз эквер,
Шейх играми, Вагъуф буба.

РикIе авай зикри, калам,
Пайгъамбар гьалейгьи салам,
КIвачел жедай дулах, шалам,
Шейх играми, Вагъуф буба.

РЕСПУБЛИКА ДАГЕСТАН 
АДМИНИСТРАЦИЯ МУНИЦИПАЛЬНОГО РАЙОНА 

«АХТЫНСКИЙ РАЙОН»

ПОСТАНОВЛЕНИЕ
09.02.2022 г.                       № 32

ОБ УТВЕРЖДЕНИИ ПОЛОЖЕНИЯ О СОЗДАНИИ 
УСЛОВИЙ ДЛЯ ОБЕСПЕЧЕНИЯ УСЛУГАМИ СВЯЗИ НА 

ТЕРРИТОРИИ МУНИЦИПАЛЬНОГО РАЙОНА
«АХТЫНСКИЙ РАЙОН»

В соответствии с пунктом 18 ча-
сти 1 статьи 15 Федерального закона 
от 6 октября 2003 года № 131-ФЗ 
«Об общих принципах организации 
местного самоуправления в Россий-
ской Федерации», статьей 6 Устава 
МР «Ахтынский район»

ПОСТАНОВЛЯЮ:
1.	 Утвердить Положение о 

создании условий для обеспечения 
услугами связи на территории му-
ниципального района «Ахтынский 
район».

2.	 Опубликовать настоящее 
постановление в районной газете 

«Новый мир» и разместить на офи-
циальном сайте администрации МР 
«Ахтынский район».

3.	 Контроль за исполнением 
настоящего постановления воз-
ложить на заместителя главы МР 
«Ахтынский район» В.А. Агасиева.

4.	 Настоящее постановление 
вступает в силу со дня его офици-
ального опубликования.

Глава МР «Ахтынский рай-
он»   О.М.АБДУЛКЕРИМОВ
С положением можно ознако-

миться на официальном сайте 
райадминистрации.

 Даш АЛИЕВ	  

15-февралдиз райондин актив-
дин нубатдин совещание корнави-
русдикай игьтият хуьн яз онлайн 
къайдада тешкилна. Сифте гаф 
рахуналди, ам Ахцегь раймуници-
палитетдин кьил Осман Абдулке-
римова ачухна ва кьиле тухвана.  
Йикъан месэлайрай ада сифте гаф 
райадминистрациядин экономика-
дин отделдин начальник Фатима 
Агьмедовадиз гана.

 -  Гъилевай йисан кьве вацран 
пландин нетижайрай къе, 15-фев-
ралдалди,  районда эменнидай 87,1 
% ва чилин налогдай 67,8 %  пулдин 
такьатар кIватIнава. Кьилин фикир 
исятда чна налограй алай буржар 
вахкуниз гана кIанзава. Гьелелиг ян-
вардилай кьулухъ СП-ри вири санал 
175 агъзур манат транспортдин на-
логрин буржар вахканва, амай бур-
жарай нетижаяр мадни зайифбур я. 
И жигьетдай месэла активламишун 
патал чна чи идарайрин вири ру-
ководителризни СП-рин кьилериз 
буржар алай ксарин сиягьар рекье 
тунва…,- къейдна ада. 

Районда эпидемгьаларин гьакъ-
индай гегьенш малумат ЦРБ-дин 
кьилин духтур Митгьедин Мурса-
лова авуна. Адан гафарай, январди-
лай инихъ районда коронавирусдин 
вири 127 дуьшуьш малум я, адакай 
тестикь хьанвай - 62 ва вирусдин 
пневмониядин – 65 дуьшуьш.  Ан-
жах са эхиримжи гьафтеда 27 кас 
(19 тестикь тир коронавирус кваз) 
больницадиз аватнава. ЦРБ-дин 
инфекциядин хиле кардик квай 
ковидгоспиталдин 20 койкадикай 16 
дал юкьван заланвилин дережадин 
азарлуяр сагъарзава. Бязибур чна 
амбулаторно сагъарзаватIа, парабур 
кIвалера чпи чеб сагъарунал маш-
гъул я. Им иллаки хаталу я, вучиз 

лагьайтIа ахьтинбуру чеб лап кIеве 
турдалай кьулухъ духтурар хабар-
дар ийизва. 

Къенин йикъалди райбольница-
диз вакцинадин 13998 доза атанва 
ва 11 587 касдиз (ида чIехи яшарин 
жемятдин 64,2 % тешкилзава) ра-
пар янава ва 266 кас ревакцинация 
авунва. Алай вахтунда ЦРБ лазим 
тир вири дарманралдини таъмин я. 
Дикъет це: кIвалера ОРВИ азардал 
гиман алаз авайбур аватIани, абу-
рун патахъай участковый духтурар 
вахтунда хабардарун лазим я. Рай-
онэгьлийрин амай паюнизни  рапар 
ягъун патал чна къайгъударвал 
ийизва. И карда чаз райондин ва 
СП-рин администрацийрин патай 
куьмек кIанда.

 «Алай вахтунда чун Сovid-19 
тIугъвалдин вилик пад кьадай вак-
цинациядин жигьетдай республи-
када гуьгъуьна амайбурун дестедик 
акатзава. Им разивализ тежер гьал 
я. Гьавиляй чи вилик гъилевай 
вацран эхирдалди  районэгьлийрин 
75 % вакцинация авунин ва гьа са 
вахтунда коллективдин иммунитет 
хуьн патал ревакцинация активла-
мишунин важиблу месэла ква», - 
таъкимарна райондин кьил Осман 
Магьмудовича.  

    Эхирдай райондин регьберди 
алатай совещанидин тапшуругъар 
кьиле тухузвай гьал ахтармишна, 
инал веревирд авур ва гьакI об-
разованиедин идарайра штатар 
артух тавунин, школайрани абурун 
вилик квай майданра низам-къайда, 
сангигиена хуьнин, кул-кус цунин, 
хуьрера общественный хулер ми-
хьунин ва бязи маса месэлайрай 
СП-рин кьилеризни идарайрин 
руководителриз талукь тир цIийи 
тапшуругъар гана, абуруз чпин 
къуллугърин везифайрив жавабдар-
вилелди эгечIуниз эверна.

(Вагъуф буба дидедиз хьайидалай инихъ 128 йис тамам хьуниз талукь яз)



Марина МУРСАЛОВА,
начальник отдела Кавказского 
межрегионального Управления 
Россельхознадзора

Кавказское межрегио-
нальное управление 
Россельхознадзора в ян-

варе 2022 года проконтролирова-
ло ввоз более 33291 тонн свежих 
овощей и фруктов. В зону ответ-
ственности управления по месту 
доставки на СВХ «Виадук» и 
железнодорожную станцию Дер-
бент поступило из Азербайджана 

и Ирана более -  16586,7 т овощей 
(томаты, картофель, баклажаны, 
салат, зелень и т.д.) и 16704,9 т 
фруктов ( хурма, яблоки, киви, 
апельсины, мандарины и т. д.).

  Так, госинспекторами Кавказ-
ского межрегионального управ-
ления Россельхознадзора не до-
пущено к ввозу на территорию 
Российской Федерации 19 товар-
ных партий растениеводческой 
продукции из Азербайджана и 
Ирана, зараженных карантинны-
ми вредными объектами. 

    В числе запретной продук-
ции оказалось 11 партий с под-
карантинной продукцией томаты 
свежие в количестве – 193,3 тонн, 
3 партии яблок свежих в количе-
стве – 68,8 тонн, 1 партия зелени 
свежей – 11,2 тонн из Азербайд-
жана, а также 4 партии зелени 
свежей в количестве – 75,0 тонн 
из Ирана. Общий объем продук-
ции, не попавшей на российский 
рынок, составил более 355,6 тонн.

Зараженная растениеводче-
ская продукция была обнаружена 
на  складе временного хранения 

ЮТТ СВХ «ВИАДУК»». Про-
дукция следовала из Азербайд-
жанской Республики и Исламской 
Республики Иран в Российскую 
Федерацию. Основанием для 
задержания стало заключение 
Дагестанского филиала ФГБУ 
"ВНИИКР", который подтвердил 
факт выявления карантинных  
вредных объектов  - коричневой 
морщинистости плодов тома-
та  (Tomato brown rugose fruit 
virus), бурую монилиозную гниль 
(Monilinia fructicola (Winter) Hon-
ey), западного (калифорнийского) 
цветочного трипа  (Frankliniella 
occidentalis Perg.) и южноаме-
риканской томатной моли (Tuta 
absoluta Povolny). 

       За нарушение ФЗ №206 "О 
карантине растений" владельцы 
грузов привлечены к админи-
стративной ответственности по 
статье 10.2 КоАП РФ «Нарушение 
правил ввоза и вывоза подкаран-
тинной продукции». В отношении 
растениеводческой продукции 
принято решение о возврате гру-
зов в страны-экспортеры.

ТIуьниз гзаф хийирлу я, хъсан иви арадал 
гъида, фалужди янавайла (иллаки чинин 
нерв), гзаф кIвалахна, галатнавайла, куь-

мекда. Яхун, пи алачир дуркIунар мягькемарда, 
бедендиз ацIайвал (поправка) гуда. Кьулан тар 
тIазвайлани, хъсан яз гьисабзава, гьакI жалгъаярни 
мягькемарда. Хурун органриз, къай фенвай жигерриз 
куьмекда. Хурмайринни дуьгуьдин гьалима (отвар) 
яхунвал квадарунин хъсан дарман я.

Хурмаяр руфуниз залан я, ана яргъалди цIрада, 
кIев хьанвай чкаяр арадал гъида. Абур туьнт ин-
санриз, чими чкайра яшамиш жезвайбуруз, гьакI 
хурмаяр экъечI тийидай уьлквейрин агьалийриз 
зиян я. И емиш гзаф тIуьнани виже къведач: чIулав 
лекьина, цуьлезда кIеви чкаяр арадал гъида, кьил, 
вилер тIа жеда, сивин къенепад пфин жеда, яни аниз 

куьлуь тварар акъатда. И чIуру нукьсанар анардин 
миже, пи, бадам  ишлемишуналди, гьакIни хурмаяр 
тIуьрдалай гуьгъуьниз сивера чими яд экъуьруналди 
квадариз жеда. Хурмаяр гзаф тIуьни туьнт инсанриз 
азарар арадал гъида. Къайи тIебятдин ксариз хъсан я.

Э.З.ПАШАЕВА, 
начальник МП МО МВД 
России «Ахтынский»	

Особенности трудовой де-
ятельности иностранных 
граждан регулируются 

Федеральным Законом от 25 июля 
2002 г. № 115-ФЗ «О правовом по-
ложении иностранных граждан  в 
Российской Федерации».

Иностранный гражданин, при-
езжающий в нашу страну, для лега-
лизации своего труда в Российской 
Федерации оформляет патент на 
работу. Он дает иностранному 
гражданину право законно осу-
ществлять трудовую деятельность 
в Российской Федерации. Этот 
документ позволяет иммигрантам 
официально числиться в штате ком-
паний и организаций Российской 
Федерации, а не только работать на 
физических лиц.

Работодатели или заказчики 
работ (услуг), являющиеся юриди-
ческими лицами или индивидуаль-
ными предпринимателями, имеют 
право привлекать к трудовой дея-
тельности законно находящихся на 
территории Российской Федерации 
иностранных граждан, прибывших 
в Российскую Федерацию в поряд-
ке, не требующем получения визы, 
и достигших возраста восемнад-
цати лет, при наличии у каждого 
такого иностранного гражданина 
патента, выданного в соответствии 
с законодательством.

Работодатели или заказчики 
работ (услуг), являющиеся граж-
данами Российской Федерации, 
имеют право привлекать к трудовой 
деятельности для обеспечения лич-
ных, домашних и иных подобных 

нужд, не связанных с осуществле-
нием работодателем или заказчиком 
работ (услуг) предпринимательской 
деятельности, иностранных граж-
дан, прибывших в Российскую Фе-
дерацию в порядке, не требующем 
получения визы, и достигших воз-
раста восемнадцати лет, при нали-
чии у каждого такого иностранного 
гражданина патента, выданного в 
соответствии с законодательством.

Для получения патента ино-
странный гражданин в течение 
тридцати календарных дней со дня 
въезда в Российскую Федерацию 
представляет лично или через упол-
номоченную субъектом Российской 
Федерации организацию перечень 
необходимых документов, уста-
новленных ст. 13.3 Федерального 
закона «О правовом положении 
иностранных граждан в Российской 
Федерации».

Патент выдается иностранно-
му гражданину на срок от одного 
до двенадцати месяцев.

Срок действия патента может 
неоднократно продлеваться на пе-
риод от одного месяца. При этом 
общий срок действия патента с 
учетом продлений не может со-
ставлять более двенадцати месяцев 
со дня выдачи патента.

Законодательством установлен 
порядок переоформления патентов. 
Патент переоформляется иностран-

ному гражданину на срок от одного 
до двенадцати месяцев.

Иностранный гражданин не 
вправе осуществлять трудовую 
деятельность вне пределов субъ-
екта Российской Федерации, на 
территории которого ему выдан 
патент. Работодатель или заказчик 
работ (услуг) не вправе привле-
кать иностранного гражданина к 
трудовой деятельности по патенту 
вне пределов субъекта Российской 
Федерации, на территории которого 
данному иностранному граждани-
ну выдан патент.

Патент иностранному гражда-
нину не переоформляется в случае 
отсутствия в территориальном 
органе федерального органа испол-
нительной власти в сфере миграции 
сведений об осуществлении ино-
странным гражданином трудовой 
деятельности в период действия 
патента.

В случае, если иностранному 
гражданину было отказано в вы-
даче или переоформлении патента 
либо ранее выданный ему патент 
был аннулирован, данный ино-
странный гражданин вправе по-
вторно подать заявление о выдаче 
патента не ранее чем через один 
год со дня отказа в выдаче или пере-
оформлении патента либо аннули-
рования ранее выданного патента.

В случае привлечения рабо-
тодателем или заказчиком работ 
(услуг) иностранного гражданина 
не имеющего действующего па-
тента грозит административным 
наказанием в соответствии со 
статьей 18.15 КоАП РФ, а также 
иностранному гражданину грозит 
привлечение к административной 
ответственности в соответствии со 
статьей 18.10 КоАП РФ.

Мамед АГЬМЕДОВ,
Хуьруьгрин хуьруьн 
СОШ-дин директор,
тарихдин илимрин кандидат

Февралдин 15 даз сове-
трин кьушунар Афгъа-
нистандай ахкъудайда-

лай инихъ 33 йис тамам хьанва. 
1979-йисуз и уьлкведиз советрин 
кьушунрин сергьятламишнавай 
десте рекье тунай. Идан мурад Аф-
гъанистанда ислягьвал ва меслятвал 
хуьнин рекьяй чи аскерри интер-
национальный буржи тамамарун 

тир. И дяве 10 йисуз давам хьана. 
Чи аскерри чпин буржи намуслу-
даказ тамамарна. Дяведин йисара 
15 агъзурдалай гзаф чи аскерар ва 
офицерар телеф хьана, 36 агъзурдал 
хирер хьана, 300 далай гзаф аскерар 
гел галачиз квахьна.

Ахцегь райондай афгъан дяведа 
40 касди иштиракна. Афгъанистан-
да кьиле фейи женгинин вакъиайриз 
маса жуьреда къимет гуниз килиг 
тавуна чи аскеррин игитвал Россия-
дин Армиядин тарихда лайихлу чин 
яз амукьнава. Адаз талукь яз Вири-
россиядин ветеранрин «Женгинин 
стхавал» тIвар алай общественный 
тешкилатдин Ахцегь райондин 
отделенидин руководитель Руслан 
Сулейманов Хуьруьгрин хуьруьн 
СОШ-дин директор – и цIарарин 
автор Мамед Агьмедовахъ галаз гуь-
руьшмиш хьана. И лишанлу йикъан 
гьуьрметдай жавабдар къуллугъ-
чийрин дестеди аскер-афгъанви, 
КьакIарин хуьруьн агьали, «Яру 
гъед» ордендин сагьиб рагьметлу 
Нияз Велиеван сурун патав митинг 

кьиле тухвана. Серенжем Нияз 
Велиева кIелай школадани давам 
хьана. Ам тешкилайбур Вирирос-
сиядин ветеранрин «Женгинин стха-
вал» тIвар алай общественный теш-
килатдин Ахцегь райондин отделе-
нидин руководитель Р.Сулейманов 
ва инин член Э.ТIалибов тир. 

Кьиле тухвай серенжемда гьакI 
«Ахцегь район» МР-дин кьилин 
заместитель Р.Гьамзаева, Хуьруь-
грин хуьруьн СОШ-дин директор 
тир и цIарарин авторди, КьакIарин 
хуьруьн Собранидин депутатар тир 
М.Аслалиева ва З.Велиева, аскер-

афгъанви, КьакIарин хуьруьн агьали 
И.Гьамидова, Нияз Велиеван хайи 
стха И.Велиева, Россиядин «Ах-
тынский» МО МВД-дин къуллугъ-
чийри ва маса юлдашри иштиракна. 
КIватI хьанвайбуру афгъан дяведай 
хтун тавунвай чи вири аскерар ва 
чи ватанэгьли Нияз Велиев рикIел 
хуьнин лишан яз са декьикьада 
кисна акъвазна. 

Инал къейд авурвал, алай вах-
тунда кIелзавай жегьилар дяведин 
иштиракчийрин игитвилин чешней-
рал, Ватандин тарих чирунин кардал 
желбунин рекьяй абуруз ватанпе-
ресвилин тербия гунин важиблувал 
артух хьанва. Ингье гьа и мурад-
далди вири классра къейднавай 
тематикадай викторинаяр, классдин 
сятер кьиле тухузва. Алай йисан 
22-февралдиз «Зарница» тIвар алай 
военно-спортивный къугъун кьиле 
тухун фикирдиз къачунва. Чна ге-
лежегдани ватанпересвилин тербия 
гунин рекьяй кьиле тухузвай кIвалах 
зайифардач.

2 чин. ЦIИЙИ ДУЬНЬЯ 16-февраль, 2022-йис, №7

СОВЕТРИН КЬУШУНАР АФГЪАНИСТАНДАЙ 
АХКЪУДАЙДАЛАЙ ИНИХЪ 33 ЙИС ТАМАМ ХЬУНИЗ 

ТАЛУКЬ ЯЗ

СЕРЕНЖЕМ МЕТЛЕБЛУДИ 
ХЬАНА

2021-йисан 30-декабрдиз 
«сельсовет Хрюгский» СП-дин 
депутатрин Собраниедин заседание 
кьиле фена. Анал агъадихъ галай 
месэлайриз килигна.

1. 2022-йис патал «сельсовет 
Хрюгский» СП-дин бюджетдин 
гьакъиндай.

2. 2021-йисан бюджет тама-
марунин гьакъиндай гьахъ-гьисаб.

Заседанидал 2022-йис патал 
«сельсовет Хрюгский» СП-дин 
бюджет кьабулна. 

Бюджетдик кутунвай до-
ходар:

налограй къведай пулар – 628,7
Гьа жергедай яз:
чилин налог – 319,3
физический ксарин эменнидал 

вегьизвай налог – 93,8
НДФЛ – 62,0
налогринбур тушир доходар 

– 153,6
хуьрер хуьнин фонд – 3835,9
ВУС – 295,0
Доходар вири саналди – 

4759,6
Харжияр: 
чкадин самоуправлениедин 

органар – 2713,5
культура – 1115,4
физкультура ва спорт – 30,0

ЖКХ – 605,7
ВУС – 295,0
Харжияр вири саналди – 

4759,6
Заседанидал 2021-йис патал 

бюджет тамамарунин гьакъин-
дай гьахъ-гьисабдиз яб гана ва 
ам тестикьарна.

Бюджетдик кутур доходар: 
чилин налог – 335,7; атана – 

27,6
физический ксарин эменнидал 

вегьизвай налог – 187,6; атана – 13,9
НДФЛ – 59,4; атана – 63,0
дотация – 5026,9; атана – 5026,9
ВУС – 284,0; атана – 284,0
масабур – 172,5; атана – 171,3
Доходар вири саналди – 

6066,1; атана – 5503,7
Харжияр:
чкадин самоуправлениедин 

органар – 2557,8; атана – 2557,8
культура – 1137,9; атана – 1137,9
спорт – 30,0; атана – 30,0
ЖКХ – 2056,4; атана – 1370,8
ВУС – 284,0; атана – 284,0
Харжияр вири саналди – 

6066,1; атана – 5380,6; 
амукьнавай пул – 158,9 

«Сельсовет Хрюгский» СП-дин 
кьил     И.Ш.МЕГЬАМЕДОВ

ИНФОРМАЦИЯ
(Рекъемар агъзур манатралди къалурнава)

КАК ЗАКОННО ОСУЩЕСТВЛЯТЬ 
ТРУДОВУЮ ДЕЯТЕЛЬНОСТЬ 

ИНОСТРАННЫМ ГРАЖДАНАМ?

ЗАПРЕЩЕН ВВОЗ 
РАСТЕНИЕВОДЧЕСКОЙ ПРОДУКЦИИ…

ХУРМАЯР



3 чин. ЦIИЙИ ДУЬНЬЯ
ЖУРНАЛИСТДИН КЪЕЙДЕР

16-февраль, 2022-йис, №7

ДУВУЛАР КЬАТIМИР – 
ТАР КЬУРАДА

ЧТО ДЕЛАТЬ, ЕСЛИ ЗАБОЛЕЛ 
КОРОНАВИРУСОМ?

Н.А.ГЬАЖИЕВ,
зегьметдин ветеран, журналист

Европадин ва вири санал Западдин Россиядал 
ажугълувал ва гъезеблувал кьадарсузди, 
эйбежерди, гьахъсузди хьана са жуьре-
дин сергьятрани амач. Эдеб ва регъуьвал 

квахьна, гьар са камуна тапарар ийиз, авачир тахсирар 
илитIиз, чуьнуьх тийиз ам душман яз малумариз Россия 
дуьньядин общественностдин вилик изгойдиз (вич авай 
сергьятрай акъуднавай лайихсузди) элкъуьриз алахъна-
ва. Им къенин Европадин политикринни уьлквейрин 
регьберрин рикI алай ва кьилин сенят хьанва. Эгер таб 
ийизвай касдин мез лал, таб-буфтан кхьизвайдан вилер 
буьркьуь, яб акализ гьабурухъ инанмиш жезвайбурун 
чинар яру хьанайтIа, эйбежер инсанар аквадай. Ихьтин 
аламатдин гьакъикъат, гьайиф, арадал текъвезвайвиляй 
Западдин элитади чпин чиркин кIвалах давамарзава.

Западдихъ Россиядиз авай адават къе арадал атан-
вайди туш. Глобальный ценностный конфликт (акси-
вилер) асирра давам жезва. Абуруз чи къурулушдин 
жуьре, чи дин, адетар-къайдаяр, яшайишдин шартIар, 
чи алукIун, къекъуьн, рахунар бегенмиш туш, гьа виш 
йисара датIана чун тербияламишзава, гьикI яшамиш 
хьана кIандатIа къалурзава, чпелай чешне къачуниз 
эверзава. Чна чи идентичность дегиш тавурла, чпиз 
муьтIуьгъ тахьайла, абур рази туш, ажугълу жезва, 
чун восточный варварар (вагьшибур) яз малумарзава.

Къенин юкъузни са затIни чи уьмуьрда, чи тарих-
да абуруз бегенмиш туш. Иллаки чи тарихди абуруз 
секинвал гузвач, ам кьилелай кIвачерал дегишариз, 
масакIа элкъуьриз, адан нетижайриз чпин жуьреда 
терсеба баянар гуз, чIурукIа къалуриз алахъунра ава. 
Абурун гьужумдик, гьуьжетрик Ватандин ЧIехи дяве, 
адан нетижаяр ква. И карда абурухъ еке агалкьунарни 
ава. Западдин гзаф халкьариз, иллаки жегьилриз дяве 
башламишайди Германия ваъ, Советрин Союз тирди 
чирнава. Вири Европа фашизмдикай азад авурди, Гер-
маниядал гъалибвал къачурди, немсерин концлагеррай 
агъзурралди кьиникьиз акъуднавай военнопленныяр, 
есирвиле гьатнавай ислягь инсанар, аялар, дишегьлияр, 
кьуьзуьбур къутармишна азад хъувурди гуя Америка-
дин армия хьанва. Са делилдихъни, шагьидвилихъ, 
иштиракчийрин тестикьунрихъни абурун вилера къу-
ват авач. Са карни инкар ийиз вугун тийизвай архивдин 
документарни Западдиз закон туш. Анжах чпин тести-
кьунар, фикирар абуруз виридалай винедай я.

Дяведин вилик йисарин международный гьалар и 
мукьвара Россияди раиж авур архивный документри 
хъсандиз ачухзава. Европада вири дяведиз гьазур 
жезвай, ам, шаксуз, жедайдахъ вири инанмиш тир. 
Сталинавни вири информация гва. Советрин Союзди 
башламишнавай цIийи перевооружение (цIийи жуьре-
дин яракьар арадал гъун ва гьасилун) куьтягь хьанвач, 
яни дяведиз бегьем гьазур туш. Уьлкведиз чарасуз 
вахт герек я, дяве жедайдини якъин чизвай. Гьавиляй 
ам яргъал авун патал алахъзава, амма гьа Европадин 
са уьлкведин патайни – гьа Гитлераз аксибурни кваз – 
къаршидиз къведай гьерекат авач. Акси яз, абур вири 
Гитлер Советрин Союздин къаршидиз ракъурунин 
къайгъудик ква. 

Британиядини Францияди Мюнхенский сговор-
дал (меслятдал) Чехословакия немсерин гъиле твазва. 
Гитлеран дяведиз гьазурвилера сифтедилай эгечIна 
Польшадин лидерри еке иштиракзава, абур Гитлеран 
вири планрихъ галаз разини я, шерикни, бязи крара гьа 
Германиядин планрилай абурун фикирар, теклифар 
инсафсузбур, хаталу ва зиянлубур тир. Чувудар вири 
Европадай акъудна Африкадиз куьчарун гьабурун те-
клиф тир. Са тIимил хьайитIани чи сергьятар хатасуз 
авун патал Сталина Польшадин Гьукуматдивай чи 
кьушунар чпин сергьятрилай Германиядин мукьув ачу-
хун тIалабайла, ихтияр гузвач ва лугьузва: «Советрин 
аскердин кIвач Польшадин сергьятра жедач». 

Советрин Союздиз и чIавуз анжах са мумкинвал 
– са рехъ амукьна. Гьа Германиядихъ вичихъ галаз 
икьрар кутIун. Гьа икI, Молотованни Риббентропан 
къулар алай кьве уьлкведин меслятдин икьрар арадал 
къвезва. Им чарасуз кам тир, ида са тIимил хьайитIани 
Советрин Союздиз вахт гана. Гьа и чIавуз Западный 
Европадин уьлквейри Гитлерахъ галаз авунвай месля-
тар, кутIуннавай икьрар ва масабур садни рикIел хкиз 
кIанзавач, яни абур хьайиди туш. Анжах къе Россия тах-
сирлу ийиз эгечIайла Европадин уьлквейрин лидеррин 
сивера ва вилера къекъвезвайди вири крара Советрин 
Союз тахсирлу ийизвай документ – гьа  Молотованни 
Риббентропан икьрар хьанва. Ажайиб, чешне авачир 
кIамай (ахмакь) кар ам я хьи, идахъ галаз Россиядин 
вичин гилан тупIал тарихчияр, псевдолибералар, амай 
вири автофобар (хайи ватан дакIанбур) рази я, гьа Ев-
ропадин антисоветчикрихъ, уьлкведин душманрихъ 
галаз абуруни и гафар эзберзава. А икьрар анжах кьве 
уьлкведи сада-садал гьужумдач лагьанвайди ва маса 
садазни аксивал тийизвайди тиртIани, садазни и кар я 
лугьуз, я хиве кьаз кIанзавач. Абуруз кIанзавайди анжах 
Сталиназ акси рахадай ва Советрин Союз тахсирлуди 
яз къалурдай багьна тир.

Россия гзаф сирлу уьлкве я, ина жезвай бязи кра-
рай кьил акъудун, къимет гун регьят туш, гьерекатра, 
рахунра, тестикьунра, вакъиайриз къимет гунра логика 
(закономерность) жагъурун четин кар жезва. Тарихдай 
чизва – асирра Европа Россиядиз акси я, гьамиша 
адаз зиянар гуз гьазур я, уьлкведин кьилел атай кьван 
дявеяр, абурукай лап заланбурни гьа Европади баш-
ламишнавай ва илитIнавайбур я. Им тарих я. ЯтIани 
россиявияр, иллаки адан яратмишунин интеллигенция, 
миллетдин элита (къара халкь квач), къенин девирдин 
либераларни кваз Европадал кьару я, гьанихъ вил гала, 

аниз куьч хьун мурад я. Гьавиляй пара чуьнуьхарнавай 
угърияр, ватан маса ганвай хаинар ва амай гьахьтинбур-
ни гьанихъ катзава, чебни гьуьрметдивди кьабулзава.

Европадин политикадинни идеологиядин кьилин 
шартI – гьикьван катна атанвайда вичин уьлкведиз 
дерин ва хаталу зиян ганватIа, гьакьван адаз кьакьан 
къимет гузва. Гьавиляй инай катнавай хейлинбурукай 
премийрин – гьа жергедай Нобелевскийни кваз – гран-
трин (пишкешрин) ва масабурун лауреатар, сагьибар 
жезва. Ахьтинбур пара ава, тIварар кьазни кIанзавач 
– лайихлу туш. Абурун арада бандитар ва маса кри-
минальный личностар (ксар) тIимил авач. ХХ асирдин 
эвелра яшамиш хьайи Россиядин ва Советрин машгьур 
шаир Александр Блока и кар хъсандиз кьатIанва:

Россия – Сфинкс!
Ликуя и негодуя,
И обливаясь черной кровью,
Она смотрит, и смотрит, и смотрит
На тебя
И с ненавистью, и с любовью!
Тарихдиз гьуьрмет авач чина, адан нетижайрикай 

менфят къачузвач, я тарих чиризни кIанзавач. Къенин 
чи либеральный элитадиз уьлкведин тарихда я са 
хъсан кар, я акьуллу гьукумдар, я гьуьрметдиз лайихлу 
са лидер аваз чизвач. Удельный (кьилдин регионрин, 
шегьеррин) княжествояр санал кIватIна, агудна, шаркь 
патахъ галай мятежный (къал твазвай) сергьятар 
муьтIуьгъарна, Россиядин гележегда зурба уьлкведин 
бине эцигай Иоанн Васильевич (Иван Грозный) абуруз 
анжах деспот, тиран, инсафсуз пачагь яз чизвай – адан 
девирдиз са кIусни анализ гуз кIанзавач, я фикирни 
ийизвач – тиран абуруз тиран я. Гьавиляй адаз памят-
ник эцигдай фикир-меслят арадал атайла, вири акси я, 
ихтияр гузвач.

Гьа са вахтунда уьлкве терг авур, маса гайи, халкь 
кесибвилени лукIвиле тур Ельциназ зурба памятник 
– «Ельцин – Центр» туькIуьрнава, вучиз лагьайтIа ам 
чпикай сад тир. Россия державадин (гьа жергедай гьуь-
леринни) дережадиз гъайи 1-Петр гьисаба авач – ада 
Питер шегьер эцигдайла гзаф инсанар инсафсуздаказ 
телефнава. Европа фашизмдикай къутармишай Сталин 
нубатдин жалатI я. Европади чпин игитриз къимет гуз-
ва, гьуьрметзава. Наполеон Франциядин милли игит я, 
Гитлераз Германияда ва маса уьлквейра майилвал ава. 
Италияда Муссолинидин тIвар, адан девирдин хъсан 
крар ва гьалар гьамиша рикIел хуьзва. Абурун девирда 
ва маса вахтара гунагьсуз тергнавай кьван инсанар 
Россияда са вядедани хьанвайди туш. 

Израилдин «Моссаддин» – разведкадин виликан 
кьил хьайи Яков Кедмиди Россияди вичин тарихдиз 
гузвай къиметдал, Западди ам чпиз кIанивал къекъуь-
рунал ва дегишарунал рази хьунал гзаф тажубвалзава. 
Ада къейдзавайвал, чи къенин властди, тарихчийри 
ва амай пешекарри уьлкведин тарихдин фактариз 
(делилриз) са фикирни гузвач, къейдер цавай къачуз 
малумарзава, вакъиаяр дегишариз, чIурукIа баянар 
гуз чпин политический конъюнктурадиз (интересриз) 
муьтIуьгъарзава. Идахъ яргъал физвай мурадар ава. 
Вири санал СССР-дин, Ватандин ЧIехи дяведин, 
Октябрский революциядин тарих ва гьадалай вилик 
вахтни дегишна, чIурна, терсеба ва бафтандал бинела-
мишна къалурунихъ еке метлеб ава. ЧIурнавай тарихди 
Россиядин халкьарин милли къанажагъ зайифарзава, 
вучиз лагьайтIа абуруз чпин тарих анжах лагеррикай, 
кьиникьрикай, гьахъсузвилерикай, законриз кIур гуни-
кай ибарат яз чирзава. 

Гьа ихьтин мурад-метлебдал абур тарихдин зурба 
личностриз (инсанриз) къимет гуз алахънава. Гьикьван 
пис къалурайтIа, гьакьван хъсан я. Абуру кьатIанва ва 
лугьузва: къенин йикъалди вири дуьньяда Сталинград 
шегьер чизва, адан тарихни галаз. Гьи уьлкведа гила 
Сталинград авач? Анжах Россияда! Гьи уьлкведа 
Сталинан тIварни кьацIурна тарихдайни кваз акъудиз, 
тергиз алахънава? Россияда! Армиядин жергейрани 
кичIевиляй яни, регъуьвиляй яни ам саданни рикIел 
алач. Дяведикай рахазва, гъалибвилиз талукь парадар 
тухузва. Сталин къадагъада ава. Аялриз дяведикай 
вуч чирзава, нин чешнеяр раижзава? Къе уьлкведин 
школайра аялриз тарихдин тарсар 90 % тапаррикай, 
фитнейрикай, буфтанрикай ибарат Солженицына мес-
лятнавай ва теклифнавай ктабрай тухузва. Халкьдикай, 
уьлкведикай, гьа дяведикай абуруз вуч чирзава? Анжах 
Сталинан террордикай; мад уьлкве патал Сталина са 
карни авуначни? 

Солженицын гьа сифтедилай системадин (къуру-
лушдин) душман тир. Писатель Александр Проханова 
лагьайвал, Солженицын чи уьлкве мичIи лагеррикай 
ибарат къамат авай уьлкве яз дуьньядиз малумарай кас 
я. Са экуь затIни адаз ватандай акунач, вучиз лагьайтIа 
душмандин вилерай килигзавай. Гьавиляй США-ди 
адаз еке къимет гузва – Нобелевский премия, чпин 
гражданвал ва США-да кIвалер – лайихлу къимет 
хьана. Гьавиляй чи тарих анжах террордикай ибарат 
я, гьа икI аялризни чирзава. Гьа виридан сивера авай 
террордиз, адан бинедиз анализ гайи, ам чириз алахъ-
ай са касни авани? Гьикьван инсанар гьакъикъатда 
телеф хьанватIа, гьахълудаказ, гъалатI яз, закондалди, 
законсуздаказ садазни я чизвач, я чиризни кIанзавач. 
Н.Хрущева реабилитация башламишзава. Ам гьикI 
кьиле тухванатIа низ чизва? Пландал! Гьахъсуздаказ 
террордик акатайбурухъ галаз амай вири – бандитар, 
шпионар, къанлуяр, диверсантар ва гьакI масабурни 
– вири реабилитациядик кутунва. Абур вири къурбан-
дрик кутуна террордин кьадар – сергьятар гегьеншар-
нава. Им ийида лагьана авунвай кар я. СССР-дин вири 
тарих лагеррикай ибарат хьана.

(КьатI ама)

При появлении респира-
торных признаков нужно 
сообщить об этом своему 

терапевту либо в регистратуру 
районной поликлиники. Врач при-
дет к вам на дом или свяжется по 
телефону и обозначит план даль-
нейших действий. После оценки 
симптомов терапевт скажет, нужно 
ли соблюдать изоляцию и делать 
тест на коронавирус.

До общения с врачом следует 
оставаться дома и минимизировать 
контакты с членами семьи. Главное 
не впадать в панику – помимо кови-
да, есть и другие ОРВИ. Наличие 
насморка, кашля или повышен-
ной температуры далеко не всегда 
означает COVID-19. 

Если вы почувствовали типич-
ные симптомы КОВИД-19, нужно 
предпринять такие действия:

1.	Изолироваться дома, жела-
тельно занять отдельную хорошо 
проветриваемую комнату.

2.	Позвонить в поликлинику по 
месту жительства для вызова врача. 
Вам направят медицинскую брига-
ду для оценки состояния и забора 
материала для ПЦР на коронавирус.

3.	Вспомнить всех людей, с кем 
вы близко контактировали в тече-
ние последних 2 недель и записать 
их данные на отдельном листке 
бумаги.

4.	Предупредить родственни-
ков, проживающих с вами в одной 
квартире (доме) о том, что им также 
нужно будет соблюдать 14-дневный 
карантин.

Если вы не прикреплены к по-
ликлинике, можно обратиться на 
горячую линию по коронавирусу  
по месту жительства

Люди с симптомами корона-
вирусной инфекции зачастую на-
чинают искать информацию, где 
сдавать тест на КОВИД-19. Однако, 
во время болезни пациент представ-
ляет эпидемиологическую опас-
ность для окружающих, поэтому 
ему нельзя перемещаться по городу 
для сдачи теста. Мазок для исследо-
вания берет специальная выездная 
бригада у вас на дому.

Если заболел коронавирусом 

ребенок, нужно выполнять все 
те же действия. Звонить можно 
сразу в детскую поликлинику по 
месту жительства либо на горячую 
линию, откуда сведения передают 
участковым педиатрам. Если забо-
лела беременная женщина, кроме 
терапевта, желательно сообщить 
об этом акушеру-гинекологу, по-
скольку COVID-19 может вызвать 
осложнения гестации.

Чтобы не заразиться вирусом от 
заболевшего члена семьи, нужно 
соблюдать такие правила:

•	 изолировать заболевшего 
в непроходной комнате, дверь в 
которую должна быть постоянно 
закрыта;

•	 выделить для пациента от-
дельные столовые приборы, гра-
дусник;

•	 перед тем, как зайти в комна-
ту к заболевшему, и вы, и пациент 
должны надеть маски;

•	 ухаживать за близким долж-
но лицо молодого возраста без 
хронических заболеваний.

Неотложная медицинская по-
мощь требуется при ухудшении 
состояния, на что указывают такие 
симптомы:

•	 подъем температуры тела до 
39-40 градусов и отсутствие эффек-
та от жаропонижающих;

•	 одышка, мучительное чув-
ство нехватки воздуха;

•	 появление сильных болей в 
грудной клетке;

•	 заторможенность, помраче-
ние сознания, обмороки;

•	 обострение хронических па-
тологий (диабет, астма, гипертония 
и т. д.) на фоне ковида.

одышка считается типичным 
проявлением коронавирусной пнев-
монии, поэтому с таким симптомом 
нужно срочно звонить врачу. Если 
у вас дома есть пульсоксиметр, 
измерьте насыщение крови кис-
лородом – показатель более 94% 
показывает, что с функцией легких 
все в норме, а снижение значения 
является признаком дыхательной 
недостаточности.

Чтобы облегчить состояние до 
приезда врачей, необходимо прове-
трить комнату, дать доступ свежему 
прохладному воздуху. Пациенту 
рекомендуют сесть, наклонившись 
вперед, и опереться руками о ко-
лени. Это помогает зафиксировать 
вспомогательную дыхательную му-
скулатуру, и одышка уменьшится.

В домашних условиях при от-
сутствии обширного поражения 
легких разрешено выполнять дыха-
тельную гимнастику, которая повы-
шает насыщение крови кислородом, 
снижает риск тяжелых осложнений 
ковида.

Если сатурация снижается, 
человека госпитализируют и ока-
зывают ему комплексное лечение с 
кислородной поддержкой.

Тельман ИСЛАМОВ,
Ахцегь ЦРБ-дин духтур

Как бы мы не старались соблюдать рекомендованные Минздра-
вом противоэпидемические мероприятия, риск заразиться новым 
штаммом коронавируса есть у каждого. При появлении первых 
признаков недомогания или контакте с больным человеком мно-
гие впадают в панику, не знают, к кому обращаться и что делать 
дальше. В этом материале собраны ответы на многие организа-
ционные вопросы, которые возникают у пациентов и членов их 
семьи, представлен подробный план действий для заболевших.

Эхиримжи гьафтеда чи рай-
онда инсанрик covid-19 
акатай 19, вирусдин пнев-

мония акатай 8 дуьшуьш хьанва. 
Эгер виликан гьафтедин делилрив 
гекъигун хьайитIа, исятда чина 
чпик коронавирус акатнавайбурун 
кьадар 3,8 процентдин артух хьанва. 
Коронавирус квани квачни чирун 
патал йисан эвелдилай эгечIна 5707 
кас ахтармишнава (3834 ПЦР, 1873 
экспресс диагностика). Чи районда 
цIийи коронавирусдин инфекци-
ядиз акси вакцинация участокдин 
духтур-терапевт Саният Мусаевна 
Урдухановадин гуьзчивилик кваз 
кьиле тухузва. Алай вахтунда ЦРБ-

дин ковиддин госпиталда авай 20 
койкадикай 16 дал азарлуяр ала. Ида 
80 % тешкилзава. 

Эхиримжи йикъаралди чиниз 
чIехи яшда авай инсанар патал вак-
цинадин 13928 доза ва аялар патал 
20 доза атанва. Вири саналди чпиз 
раб ягъун лазим тир 18042 касдикай 
11587 касдиз вакцинадин сифте 
компонент, 9813 касдиз вакцинай-
рин вири жуьреяр янава. Агьалияр 
хаталу и азардикай хуьн патал 1778 
касдиз «Спутник лайт» янава, 276 
кас ревакцинация авунва, 2341 доза 
вакцина ама. 

КОРОНАВИРУС: ЭХИРИМЖИ 
РЕКЪЕМАР



Хазран КЬАСУМОВ,
лезги писателрин Союздин
член

Бажарагълу алим, критик, 
литературовед ва драма-
тург Гьажибег Гьажибе-

гов чи арадай яратмишунри цуьк 
ахъайнавай чIавуз акъатнатIани, 
ада лезгийрин милли культурада 
дерин гел туна. Лезгийрин литера-
турный чIал хкягъун, вичин хайи 
халкьдиз ва табасаранриз цIийи 
кхьинар яратмишун, печатдин 
органар кардик кутун, халкьдин 
сивин яратмишунар ва къадим 
вахтарин эдебиятдин ирс кIватI 
хъувун, Етим Эминанни СтIал Су-
лейманан уьмуьр ва яратмишунар 
ахтармишун, абурун жавагьирар 
хьтин эсерар къайдада туна пе-
чатдиз акъудун, лезгийрин журна-
листика арадал гъун – ибур вири 
Гьажибег Гьажибегован гьуьрмет-
лу тIварунихъ галаз алакъалу я. 
ЧIехи алимди лезги чIалай ва ли-
тературадай школа патал хейлин 
учебникар, хрестоматияр кхьенай. 
Ам гьакI лезги театрди эцигай ва 
кьилди ктабар яз чапдай акъатай 
кьве тамашадин авторни хьанай.

Гьажибег Гьажибегов 1902- 
йисуз Ахцегьа фяле Агьмедханан 
хизанда дидедиз хьана. Бубади 
Бакуда фялевал ийиз кьил хуьз-
вай. Бубадин эрзиман мурад хцив 
кIелиз тун тир. Мукьва-кьилий-
рин куьмекдалди Агьмедхана Гьа-
жибег урус чIалан тарсар гузвай 
хуьруьн мектебдиз ракъурнай. 
1912-1917-йисара ада мектебда 
кIелнай, амма вабадин азардик 
дидени буба кечмиш хьун себеб 
яз Гьажибег тарсар туна, гъвечIи 
стхани галаз батраквал авуниз 
мажбур хьанай. Дагъустанда Со-
ветрин гьукум тестикь хьайида-
лай гуьгъуьниз Гь. Гьажибегова 
сифтедай Темир-Хан-Шурада аги-
таторвилин курсара, гуьгъуьнлай 
Москвада коммунистический 
университетда кIелна.

Москвада студент тир йиса-
ра Гьажибег Гьажибегова гьана 
кIелзавай лезги студентрин кра-
еведческий кружок тешкилнай. 
Кружокдин членрин кьилин ве-
зифа лезги эдебиятдин ва сивин 
яратмишунрин ирс кIватI хъу-
вун, чи халкьдиз цIийи элифар 
(кIел-кхьин) арадал гъун, чпихъ 
яратмишдай алакьунар авай ксар 
малумар хъувун тир. Кружокдин 
членри 1927-йисуз «Лезги ша-
иррин чIалар» тIвар алай ктаб 
Москвада араб гьарфаралди лезги 
чIалалди акъуднай. Ана Етим 
Эминан, СтIал Сулейманан ва 
Кьасумхуьрелай тир Гьажид хва 
Султанан чIалар чапнавай. Гьа йи-
суз Гьажибег Гьажибегов и ктабни 
гваз лезги хуьрера (Кьасумхуьр, 
Агъа-СтIалар, Гъетягъар, Цмур 
ва масабур) къекъвена.

Студент ва аспирант тир йи-
сара Гьажибега «чIалан месэла-
дани» активнидаказ иштиракна. 
Малум тирвал, 20-йисара Дагъу-
станда чIалан жигьетдай (школада 
дидед чIалал кIелун лазим яни, 
туьрк чIалалди лугьуз) яргъалди 

гьуьжетар кьиле фенай. «Дидед 
чIалан куьмекдалди чун дуьнья-
дин халкьарин культурайрихъ 
галаз таниш жеда», — кхьенай 
жегьил алимди. Гьажибег Гьажи-
бегова и важиблу месэла «Крас-
ный Дагестан» газетдиз акъатай 
са жерге макъалайра мад ва мад 
сеферда къарагъарнай. «Лезги 
чIалалди кIел-кхьин арадал гъун 
200 агъзур касдилай гзаф авай 
лезги агьалийриз чпин фикирар 
ачухарунин карда гьава хьиз ча-
расуз я» — кхьенай 1928-йисан 
26-январдиз «Красный Дагестан» 
газетдиз акъатай вичин «Лезги 
чIалалди элифар теснифун» макъ-
алада Гь. Гьажибегова.

1926-йисуз агалкьунралди 
университет акьалтIарай Гьажи-
бег Гьажибегов филологиядин 
илимдай РагъэкъечIдай патан хал-
кьарин илимдинни ахтармишун-
рин институтдиз аспирантвиле 
ракъурнай. Ина ам филологиядин 
илимдал дериндай машгъул хьа-
на, лезги чIал ахтармишна, фило-
логиядин илимдай кандидатвилин 
тIвар къачуна, ватандиз хтана. Им 
1928-йис тир.

Гь. Гьажибегов Дагъустандин 
Гьукуматди тешкилай сад лагьай 
лезги газетдин («ЦIийи дуьнья», 
1928-йисан 21-июль) редактор-
виле тайинарна. Журналистви-
лин кIвалахдихъ галаз санал 
бажарагълу алимди чи шаиррин 
ктабар, уртах кIватIалар чапдай 
акъудунин карни давамарна. ИкI, 
Гьажибег Гьажибегова 1928-йи-
суз Етим Эминан сифте кIватIал 
«Хкягъай чIалар», 1929-йисуз 
лезги шаиррин ктаб «Сифте къа-
дамар», 1934-йисуз «Лезги эде-
биятдин кIватIал» ва маса ктабар 
сифте гафни баянар галаз акъуд-
най. Ада гьакIни цIийиз тешкилай 
«Яру гъед», «Коммунист маариф» 
тIварар алай литературадинни 
художественный журналрин ре-
дакторвални авунай.

1931-йисалай башламишна 
Гь. Гьажибегова Дагъустандин 
илимдинни ахтармишунрин ин-
ститутда дагъви чIаларин сек-
тордин заведующийвиле, гуь-
гъуьнлай институтдин директор-
дин заместителвиле кIвалахнай. 
30-йисара Гьажибег Гьажибегова 
кхьей лезги чIалан грамматикадин 

ктабрай, эдебиятдин хрестоматий-
рай шумудни са несилди тарсар 
чирнай. Абурун арадай дидед 
чIалакай тамам чирвилер авай 
писателар, шаирар, журналистар, 
алимар акъатнай.

Гьажибег Гьажибегова драма-
тургиядикни вичин пай кутунай. 
Адан «Адетдин къармахра» (1928-
йис), «Колхоз» 1931-йис) пьесаяр 
тамашачийри еке гьевесдивди 
кьабулнай.

Гьажибег Гьажибегован рикI 
алай шаиррикай сад Етим Эмин 
тир. ЧIехи шаирдикай сифте ктаб 
акъудайди, адан уьмуьрдикай 
ва яратмишунрикай сифте гаф 
лагьайдини Гь. Гьажибегов я. 
«Красный Дагестан» газетда урус 
чIалал алимди «Шаир Мегьамед 
Эмин» тIвар алаз маналу макъала 
кхьенай, ада Етим Эминаз «Лез-
ги литературадин буба» лагьана 
гьахълу къимет ганай («Красный 
Дагестан» газет, 24-январь, 1928-
йис).

Етим Эминан яратмишу-
нар хьиз, Гьажибег Гьажибего-
ваз СтIал Сулейманан поэзияни 
гзаф кIандай. Адаз «ХХ асир-
дин Гомер» мукьувай чидай ва 
адахъ галаз хейлин йисара санал 
кIвалахнай. Гьеле университетдин 
студент тирла Гьажибег Гьажи-
бегов СтIал Сулейманахъ галаз 
таниш хьанай. Яшарин жигьетдай 
еке тафаватлувал авайтIани, абур 
халисан дустар тир.

Гьажибег Гьажибегова СтIал 
Сулейманан уьмуьрдикай ва 
яратмишунрикай кьилдин ктаб 
кхьидай ният аваз, адан ацукьун-
къарагъуникай, теснифай эсер-
рикай ва абурун тарихдикай гзаф 
къиметлу малуматар кIватIнай, 
«Красный Дагестан» ва «ЦIийи 
дуьнья» газетриз са жерге макъ-
алаяр акъуднай.

1927-йисан 21-августдиз 
«Красный Дагестан» газетдиз 
шаирдикай, адан уьмуьрдикай 
ва яратмишунрикай лагьанвай 
сифте гаф акъатна. Гьажибег 
Гьажибегова СтIал Сулейманан 
яратмишунрин месэлаяр илимдин 
шегьре рекьелни гъана.

Гьажибег Гьажибеговавай 
вичин вилик эцигай гзаф месэла-
яр, гьабурукай яз Етим Эминакай 
ва СтIал Сулейманакай кьилдин 
ктабар кхьин, лезгийрин виликан 
девирдин ва алай аямдин эдебият-
дикай тамам ахтармишунар ярат-
мишун кьилиз акъудиз хьанач. 
Себеб 1937-йисан вакъиаяр тир. 
Дагъустандиз «цIаяр аватай» гьа 
йисуз Гьажибег Гьажибегов гьич 
са тахсирни квачиз «халкьдин 
душман» я лагьана дустагъна, суд-
дуван тавуна суьргуьндиз ракъ-
урна. 1941-йисуз ам лагердин эх 
тежедай зулумдин шартIар себеб 
яз Коми АССР-да кечмиш хьана. 
1956-йисуз Гьажибег Гьажибегов 
реабилитациядик акатна, адан 
багьа тIвар, адан яратмишунрин 
ирс халкьдин арадиз хтана.

Лезгийрин ва Дагъустандин 
литературно-художественный 
критикадин, драматургиядин, 
дагъви халкьарин чIалар ахтар-
мишдай илимдин бине эцигайбу-
рукай сад хьайи Гьажибег Гьажи-
бегова чи халкьдин руьгьдин хази-
нада дерин гел туна ва дагъвийрин 
меденият зарбдиз вилик тухудай 
къулай шартIар яратмишна.

МИЛЛИ КУЛЬТУРАДА 
ДЕРИН ГЕЛ ТУРДИ

ГЬАЖИБЕГ ГЬАЖИБЕГОВАН – 120 ЙИС

КВЕЗ ЧИДАНИ?

ГЬАХЪ ГВАЙ ПАЧАГЬ
«Шерифали бубадин 
насигьатар» ктабдай

Виликрай Алпанистан-
да гьахъ гвай са пачагь 
хьана. Инсанвилин адан 

хъсан къилихрин арада ихьтин са 
нукьсанни авай: «Залай пара гьахъ 
гвай, жумарт, инсан вилаятда авач» 
– лугьуз, ада мукьвал-мукьвал ви-
чин тарифдай, иллаки са кар рикIиз 
кIанивал туькIвейла ва я чехир 
хъвана кефли тирла.

– Ви тариф къуй масабуру 
авурай, пачагь вун сагърай! Белки, 
гьакъикъатдани, валайни гьахъ 
гвай, жумарт инсан ава жеди, – 
эхирни игьтиятлувал квадарна 
лугьун хьана адаз везирдивай са 
межлисдал.

– Виридан вилик зи чина акъ-
вазна, икI лугьудай жуьрэт ваз 
хьана ман?! – зарафатсуз хъел 
атана адаз. – Вуж я ахьтинди, лагь, 
жагъура?

– Месела, флан дагълух хуьре 
авай са жегьил, – вичин виликан 
хъсан са сухтадин тIвар кьада 
везирди.

– Нагагь ви гафарай таб 
акъатайтIа, чир хьухь, за вун ас-
мишда, – лагьана, пачагьди и кар 
садалдини ихтибар тавуна, вичи 
ахтармишун кьетIда.

Пакад йикъан экуьнахъ адет-
дин инсандин парталар алукIна, ре-
кье гьатда пачагь а касдин кьилив, 
мугьманвилиз. Йифен геж вахтунда 
агакьда ам и яргъал хуьруьв ва 
къерехдив гвай адан кIвалин ачух 
рак гатада. Вун вуж я лагьана гьич 
хабарни кьун тавуна, пара хушда-
каз кьабулда ина йифен мугьман. 
Къарагъарда месикай паб-аял, 
демекдиз фена тукIвада верчерихъ 
галай-галачир са кIек ва ийиз тада 
папав ам кьилел алай аш.

«Им вуч хъсан яракь тушни», 
– цлакай куьрсарнавай гапур гъи-
ле кьуна лугьуда ада суьгьбетрин 
арада. КIвалин иесиди и ихтилат, 
гуя вичиз ван тахьайдай кьурла, 
пачагьди хъел кваз «ухайш, зи 
меслятчи везирдин нехир хтана» 
лугьуда рикIяй.

Хъсан тIуьн-хъун гайидалай 
кьулухъ ада мугьман цIун кIвале 
кавалдик къаткурда, чеб-хизан 

цIай авачир мекьи кIвале ксуда. 
Экуьнахъни рикI кьадай тIуьн гана 
(ширин чай, фуни ниси ва хкатна 
са мугьман атайтIа лагьана тунвай 
виртни чIем), гишин тахьун патал 
рекьизни фу-къафун кухтуна, гьуь-
рметдивди рекье хутада. «Яргъал 
рекьиз яхдиз физ четинни я хаталу-
ни. Дагъдин вири жигъирар чидай 
и зи балкIанди вун сагъ-саламатдиз 
чкадив агакьарда», – гафаралди 
ам балкIандал акьадарда. Сагърай 
лагьана, пачагь рекье гьат хъийида. 

Рекье гьалтай и хуьруьнви са 
агъсакъалдивай хабар кьуна малум 
хьайивал, йифиз вич мугьман хьайи 
кIвалин иеси гзаф аялар авай кесиб 
хизандин кьил я. Вичин хизанни 
ада рагьметлу бубадилай ирс яз 
амукьай са балкIандин куьмек-
далди гьидаз-гьадаз цан цаз ва 
майишатдин маса кIвалахар ийиз 
хуьзва. Са булахдив ацукьна фу 
тIуьн патал ял ядай чкадал суфради-
кай сенфиз вичиз бегенмиш хьайи 
гапурни хкатна акурла, пачагь мад-
ни пара тажуб хьана. Разивилелди 
кIвализ хтана, ада рикIин чIехи 
мергьяматлувал къалуруналди 
вичин везирдиз «Багъишламиша, 
вун гьахъ тир» лагьана. Бубадилай 
атай багьа аманатар тир балкIанни 
гапур вахкунай (балкIандин гьебей-
рин хилер къизилдин пуларивни 
багьа савкьатрив ацIурнавай) ва 
мугьман кьабулунин дагъви аде-
тар хуьнай сагърай лугьун патал 
а жегьил итимдин кьилив везир 
ракъурна. Ахьтин зурба кас вичин 
патав хьун патал адаз хсуси къеледа 
чIехи къуллугъ теклифна, амма ада 
мергьяматлувилелди ваъ лагьана.

ТУНИСДИКАЙ ИТИЖЛУ 
ДЕЛИЛАР

•	 Тунис Кеферпатан Африка-
дин виридалайни гъвечIи уьлкве я. 
Меркездин тIварни Тунис я.

•	 И уьлкведин кьиблепатан 
мулкар Сахара къумлухдик акат-
зава.

•	 Тунисда 11 миллиондилай 
гзаф инсанар яшамиш жезва.

•	 Тунисдин агьалийрин 97 
процент арабар я. Государстводин 
кьилин чIални араб чIал я.

•	 Тунисдин мулкарин умуми 
майданди 163610  квадратный ки-
лометр кьазва.

•	 Исламдин памятникрин ара-
да, Меккадилай, Мединадилай ва 
Иерусалимдилай алатайла, Тунис-
дин Кайруан шегьерди кьуд лагьай 
чка кьазва.

•	 Бязи чешмейри тестикьарза-
вайвал, ирид сеферда пак Кайруан 
шегьердиз фейила, Меккадиз зия-
ратдиз фейи гьисаб жезва.

•	 Персиядинбурулайни Ки-
тайдинбурулай алатайла, Кайруан-
дин гамар къиметлувилин жигьет-

дай дуьньяда пуд лагьай чкадал ала.
•	 Гатун  береда  Тунис-

да кIвалахдин вахт сятдин 7 даз 
башламиш жезва, нисинин 2 даз 
акьалтIзава. Им дурум гуз тежедай 
хьтин зегьем хьунихъ галаз ала
къалу я.

•	 Хаммамет шегьер Тунисда 
туриствилин еке курорт яз гьисаб-
зава, 1960-йисалай аниз вири Евро-
падай ял ягъун патал инсанар физва.

•	 Агьалийрин кьадардал гьал-
тайла и уьлкве дуьньяда 82 лагьай, 
мулкарал гьалтайла  91 лагьай 
чкадал ала.

•	 Эгер улакь гьалзавайди ди-
шегьли ятIа, Тунисдин полициядин 
къуллугъчийриз рекьерин гьерекат-
дин къайдаяр чIурай дуьшуьшра 
машин акъвазардай ихтияр авач.

•	 Уьлкведин агьалийрин ара-
да виридалайни гзаф машгьур 
спортдин жуьре футбол я.

•	 Тунисдин мулкарал 2 агъзур 
йис кьван “яшар” хьанвай зейтун-
дин тарар экъечIзава.


